
        
            
        
    
        《關聖帝君伏魔真經》


關考人驗測道心　真心一點貫古今

聖賢之門正道統　了脫生死從此門

帝王將相憑何論　功過對錯秤己身

君臨天下塵世現　賞善罰惡鑑世人

伏虎降龍家邦振　威靈顯赫三界驚

魔高一丈何足懼　道高一尺化太平

真水真火繫身上　浩然充塞在其中

經年累月修精進　忠孝節義表萬民

關聖帝君伏魔真經　一炷心香上告天庭

齋莊中正純然清淨　無思雜念意誠顯靈

二目守玄真人佛性　敬天禮神善心服膺

手提合仝子亥懷抱　精忠貫日一片丹心

焚香禱誦伏魔真經　神威法身即刻降臨

斬妖除魔賊寇平定　魍魎邪魔杳無踪影

先論修身存心養性　格物致知誠意正心

天高地厚奧妙至理　物事明究通曉人情

闢除異端分別義利　闡揚道義大道流行

玩物喪志玩人喪命　戒除逸慾勤奮耕耘

若存惡心明瞞暗騙　狡詐偷刻欺哄愚矇

鄙賤弱小恃權辱善　倚富壓貧利令智昏

犯者反省速勿怠慢　偃月快刀毫不留情

憑藉公職斂財謀利　佔為己有罪丈萬深

金銀財寶善財善捨　大似須彌佛家一文

貪嗔痴愛心思不斷　酒色財氣牆困真人

克己峻嚴難處下手　聞惡裝聾聞道明聰

存養省察心存畏敬　除惡務盡斬草除根

氣粗浮躁氣盛生事　待人處事溫良儉恭

至誠無息暗室無欺　二六慎獨時刻戰兢

見義勇為不分物我　萬類相感以忠以誠

無慾而剛有道而正　法效白水一生潔清

明不傷察直不近詐　大中至正磊落光明

起心動念青天白日　奉公正己心正感神

端正威儀靜以修身　禹湯罪己桀紂罪人

不信異說行無偏滯　視聽言動合乎中庸

吾臨凡界飛鸞顯化　修身闡述貴在知行

誦經明心依經實踐　過勿憚改不有二心

再論人道綱常倫理　仁孝立基道化家庭

父慈子孝人間美景　孝賢門第澤民德風

曾子三省刻竹惕己　黃香枕衾夏涼冬溫

一日三朝文王定省　哭竹生筍孟宗成名

百孝經文奉為圭臬　老少皆能彩衣娛親

家有父老不立危牆　安身立命抱道奉行

愛親不惡敬親不慢　愛敬事親德教百姓

立身行道揚名後世　以顯父母是謂孝終

同氣連枝長枕大被　兄友弟恭金友玉昆

顏氏家訓告誡子孫　留德後輩嘉言懿行

婆媳妯娌婦德有四　雞腸鳥肚姑嫂不寧

空中造謠無中生有　離間兄弟非是吉星

夫和婦順如鼓琴瑟　陰陽調和相敬如賓

取友必端不交寡信　友朋非親相識貴忠

損友無情是非不斷　益友利己直諒多聞

智者明辨清流滌世　志同道合愿立道宏

君仁臣忠國有禎祥　君霸臣奸民不聊生

敦仁秉德以化暴戾　修禮陳義君臣一心

德載百姓心繫萬民　清正廉明一路福星

晏子春秋其心明鑑　屈原撣塵不污德品

枕戈待旦精進不懈　犯顏直諫唐有魏徵

今時古月今月古人　舉世溷濁唯我不能

三論忠義氣貫長虹　撼動山河凜冽忠心

堅如金剛牢不可破　無堅不摧橫掃萬軍

日月昭昭乾坤朗朗　纖塵不玷烈火純精

天地憑誰千古常在　星斗唯耳萬世長存

昔有孔聖周遊列國　推道訓俗天下啟蒙

仁義正道萬物皆應　十六字訣守乎一誠

孟子信善四端之發　心別義利義生大公

其為氣也配義與道　至大至剛至妙至靈

蘇武困胡歷十九載　漢節手握心在朝廷

威脅利誘不辱使命　飲雪吞氈不滅忠心

諸葛孔明殫精竭慮　鞠躬盡瘁只求全忠

忠臣義守佞臣利取　何來何去何必相爭

楊家將士一門忠烈　精兵猛將條條忠魂

岳武穆將精忠報國　十二金牌何懼死生

盪氣迴腸家國天下　志節參天滿江紅中

宋末三傑錚錚傲骨　山河破碎人焉苟存

成仁取義泣血正氣　歌詠千載天祥人品

張巡包拯何人不是　在世忠義死後留名

路祖金公合仝印證　賴何以是獨忠義心

弓長子系八卦爐會　大開普渡芸芸眾生

大考大驗大愿大行　尊師重道忠義雙承

歷代聖賢仙真菩薩　後人仰瞻忠義精神

人無忠義如牆邊草　見風轉舵使人看輕

無義失信無廉失恥　無信不威無恥失人

大節不踰於義殆盡　無筠則溷無度則昏

無倫理者無修身者　無忠義者無道德根

真修道子修己嚴律　絲毫不苟念發言行

是切或磋砥礪琢磨　四毒八邪蕩然無存

窮不失義達不離道　忠貞廉節立德立品

真諦妙理金筆垂示　誥誡世人一部真經

伏魔真經日日持誦　主敬存誠必有感應

虔心跪拜持念觀心　忠義相隨日夜遵行

心寬體胖精氣神聚　無有半點虧欠存心

妖自不生魔當不入　太和元氣七彩祥雲

逢凶化吉遇災呈祥　遵經效行轉運改命

經傳千秋緣者機握　誦唸行久美大聖神

伏魔真經虔誦至此　浩然正氣充塞滿盈

唯獨吾氣義氣精忠　唯獨吾行成就大功

一心貫徹以心印心　九六乾坤彼岸同登

欽哉勿忽　十叩首

